
JANNAR  

Evanġelizzazzjoni: Il-Minoranza Reliġjuża fl-Asja       

Biex l-Insara u r-reliġjonijiet l-oħra li qegħdin fil-minoranza fil-pajjiżi 
Asjatiċi jkunu jistgħu jipprattikaw il-fidi tagħhom bil-libertà kollha. 

FRAR  

Universali: Ngħidu “Le” għall-Korruzzjoni  

Biex dawk kollha li għandhom xi tip ta’ poter, sew materjali, politiku 

jew spiritwali, jirreżistu l-ġibda tal-korruzzjoni. 

MARZU  

Evanġelizzazzjoni: Formazzjoni fid-Dixxerniment Spiritwali  

Biex il-Knisja tapprezza l-urġenza tat-taħriġ fid-dixxerniment spiritwali 

sew fuq livell personali kif ukoll fuq livell komunitarju. 

APRIL  

Universali: Għal Dawk li Għandhom Responsabbiltà f’oqsma 
Ekonomiċi  

Biex l-ekonomisti jkollhom il-kuraġġ iwarrbu l-ekonomija tal-esklużjoni 
u jagħrfu jiftħu toroq  ġodda. 

MEJJU  

Evanġelizzazzjoni: Il-Missjoni tal-Lajċi  

Biex il-lajċi jaqdu l-missjoni tagħhom billi jirrispondu b’mod kreattiv 

għall-isfidi li qed tiffaċċja d-dinja llum.  

ĠUNJU  

Universali: Networks Soċjali  

Biex in-networks soċjali jaħdmu favur l-inklużjoni li tirrispetta                

d-differenzi tal-oħrajn. 

LULJU 

Evanġelizzazzjoni: Il-Qassisin u l-Ministeru Pastorali Tagħhom  

Biex dawk il-qassisin li jħossuhom għajjiena u weħidhom fix-xogħol 

pastorali tagħhom isibu għajnuna u serħan fl-intimità tagħhom         

mal-Mulej u fil-ħbiberija tagħhom ma’ ħuthom il-qassisin. 

AWWISSU  

Universali: It-Teżor tal-Familji  

Biex id-deċiżjonijiet importanti li jittieħdu mill-ekonomisti u politikanti 

jipproteġu l-familja bħala waħda mit-teżori tal-umanità. 

SETTEMBRU  

Universali: Iż-Żgħażagħ fl-Afrika  

Biex iż-żgħażagħ Afrikani jkollhom aċċess għall-edukazzjoni u           

għax-xogħol f’pajjiżhom. 

OTTUBRU  

Evanġelizzazzjoni: Il-Missjoni tar-Reliġjużi  

Biex ir-reliġjużi kkonsagrati, irġiel u nisa, iħeġġu lilhom innifishom biex 

ikunu preżenti qalb il-fqar, l-emarġinati u dawk li m’għandhomx vuċi   

fis-soċjetà. 

NOVEMBRU  

Universali: Għas-Servizz tal-Paċi 

Biex il-lingwaġġ tal-imħabba u tad-djalogu jirbaħ dejjem fuq                   

il-lingwaġġ tal-konflitt. 

DIĊEMBRU  

Evanġelizzazzjoni: Għas-Servizz tat-Tixrid tal-Fidi  

Biex il-persuni li huma involuti fit-tixrid tal-fidi jsibu fid-djalogu 

tagħhom mal-kultura l-lingwaġġ li jgħodd għall-kundizzjonijiet            

taż-żminijiet tal-lum. 

